
Shiv Ko Dhyaya Maine Shiv Ko Manaya Hai
Ganga Jal Laake Bhole Nath Pe Chadhaya Hai
Charanon Ka Daas Bhola Dar Tere Aaya Hai
Kawad Ko Utha Le Chal Baba Ne Bulaya Hai

Na Jaane Kaise Tere Chahne Wale Hain
Chehra Khila Hai Aur Pairon Mein Chhale Hain
Masti Ka Pyala Tune Kaisa Piya Hai
Kawad Ko Utha Le Chal Baba Ne Bulaya Hai

Joot Jataon Se Bana Tera Sehra Hai
Tan Pe Vibhuti Aur Naagon Ka Pehra Hai
Bhakton Ke Man Bas Tu Hi Samaya Hai
Kawad Ko Utha Le Chal Baba Ne Bulaya Hai

Bhole Bhandari Tera Roop Hi Nirala Hai
Saanson Ki Lay Pe Tera Naam Likh Daala Hai
Hemant Brijwasi Ne Naam Tera Gaya Hai
Kawad Ko Utha Le Chal Baba Ne Bulaya Hai

